Darlleniadau Dramatig

Datganiad Pedr
Mathew 16: 13-20
Llefarydd
Pan gyrhaeddodd Iesu ardal Cesarea Philipi, gofynnodd i'w ddisgyblion:

Iesu
Pwy mae pobl yn ei ddweud ydw i, Mab y Dyn?

Disgybl
Mae rhai yn dweud Ioan Fedyddiwr, eraill yn dweud Elïas, ac eraill eto'n dweud Jeremeia neu un o'r proffwydi 
Iesu
Ond beth amdanoch chi? Pwy dych chi'n ddweud ydw i?

Pedr
Ti ydy'r Meseia, Mab y Duw byw.

Iesu
Rwyt ti wedi dy fendithio’n fawr, Simon fab Jona, am mai dim person dynol ddangosodd hyn i ti, ond fy Nhad yn y nefoedd. A dw i’n dweud wrthot ti mai ti ydy Pedr (y garreg). A dyma’r graig dw i'n mynd i adeiladu fy eglwys arni hi, a fydd grym marwolaeth ddim yn ei gorchfygu hi. Dw i'n mynd i roi allweddi teyrnas yr Un nefol i ti; bydd beth bynnag rwyt ti'n ei rwystro ar y ddaear wedi ei rwystro yn y nefoedd, a bydd beth bynnag rwyt ti'n ei  ganiatáu ar y ddaear wedi ei ganiatáu yn y nefoedd.

Llefarydd
Yna dyma Iesu’n rhybuddio ei ddisgyblion i beidio â dweud wrth neb mai fe oedd y Meseia.

